
24-март, 2021-йис. Газет гьафтеда садра акъатзава.         Къимет 10 манат

РД-дин АХЦЕГЬ РАЙОНДИН  ОБЩЕСТВЕННО-ПОЛИТИЧЕСКИЙ ГАЗЕТ

№12 (8772), арбе 12+

ЦIИЙИ
ДУЬНЬЯ1928-йисалай акъатзава

КУЛЬТУРАДИН ЮГЪ 
МУБАРАКРАЙ!

Гьуьрметлу культурадин 
хилен къуллугъчияр, ве-
теранар! Пешекарвилин 

сувар – культурадин работникрин 
Югъ - квез мубаракрай!  

Культурада къайгъусуз, дуь-
шуьшдин ксар авач, ана хкянавай ке-
спидал рикI алай анжах бажарагълу 
ксар акъваззава. Инсанрин гуьгьуьл 
хкаждай зегьметдалди куьне неинки 
чи халкьдин культура хуьзва, дев-
летлу ийизва, гьакI жегьил несилдик 
милли къанажагъдин лайихлувилин 
гьиссер кутазва. Яратмишунин гьар 
йикъан намуслу зегьметдалди куьне 
чи общество къвердавай медени, 
хъсан жедай таъсирзава. И четин ва 
жавабдар месэлада къуй квез чандин 
сагъвал, яратмишунин агалкьунар 
хьурай, къачузвай зегьметдиз лайих-
лу гьуьрмет атурай! 

«Ахцегь район» МР-дин кьил                                                        
О.М.АБДУЛКЕРИМОВ

Райсобранидин председатель                                                                   
А-К.Н.ПАЛЧАЕВ

КЪИЯС МЕЖИДОВАН – 110 ЙИС

«ЗИ РИКI КВЕЗ ТУНВА, ИНСАНАР!»

Вичин вахтунда лезги чIал, литерату-
ра вилик тухуник кьетIен пай кутур 
чIалан устад Къияс Межидов 110 

йис идалай вилик, 1910-йисан 22- мартдиз, 
Яран суварин юкъуз, Ахцегьа бакудин фяле 
Межидан хизанда дидедиз хьана. 1974-йисуз 
63 йисан яшдаваз рагьметдиз фена, хайи ва-
танда кучукнава, рагьмет хьуй! 2021-йисан 
21- мартдиз Ахцегьа райадминистрациядин 
гуьзчивилик кваз писателдин 110 йис та-
мам хьуниз талукь гурлу мярекатар кьиле 
тухвана.

Сятдин цIуд. Гатфарин берекатлу жив 
къвазвай гьавадизни килиг тавуна, писа-
телдин мукьва-кьилиярни яратмишунрал 
рикI алай ксар, кьиле муниципалитетдин 
регьбердин заместитель Вадим Агъасиев 
аваз райондин яратмишунин интеллиген-
ция, райцентрдин школайрин ва писателдин 
тIварунихъ галай яратмишунин КIвалин 
(ДДТ) аялар гъиле цуьквер аваз Къияс Ме-
жидован кIвализ-усадьбадиз кIватI жезва. 
Ана абур мугьманпересвилин къанунралди 
писателдин хва Марата ва адан хизанди хуш-
диз къаршиламишзава. Къияс Межидован 
яратмишунин кIвалихъ-кабинетдихъ галаз 
таниш хьана (ина зегьметдин стол, инте-
рьер гьа авайвал тунва), шикилар яна, аялри 
юбилярдин шиирар кIелна, савкьатар яз адан 
ктабар къачуна, мярекатдин иштиракчийрин 
десте писателдин сурал физва, анал цуьквер 
эцигзава.

Хайи тIебиатдал, инсанрал ашукь Къи-
ясан сурни адетдинди туш. Анал писателди 

вичел чан аламаз гьазурнавай гуьзел къа-
матдин гуьмбет-памятник ала. Писателдин 
гъилин меквяй нуькIре яд хъвазва. Марф 
къвазвай чIавуз яд кIватI жез, им гьакъикъ-
атдани авай кар я. ИкI ада кечмиш хьайила 
кьулухъни гуя тIебиатдиз къуллугъзава, ам 
хуьзва. КIватI хьанвайбурун дикъет иллаки 
гуьмбетдал кхьенвай «Зи рикI квез тунва, 
инсанар!» дерин келимайрал желб я. Писа-
телдин дуст ва ученик, Дагъустандин куль-
турадин лайихлу работник, шаир ва муъмин 
инсан Гьемдуллагь Бабаева гуьмбет арадал 
атуникай суьгьбетна, рагьметлудан весидин 
тегьердин шиир кIелна. 

Веси я зи руьгьдин буйругъ,
РикI тазва за квез уьмуьрлух,
Къушаризни ая къуллугъ,
Абур сугъул тахьуй завай!

КIвализ мугьман хьайила яр-дуст,
Акурай зи гуьмбет-бюст,
Къушарини яд хъваз меквяй,
Атурай гьакI лув гуз цавай!

Къиясан руьгьдихъ пак Кьуръандин сура-
яр кIелна, вирибуру дуьа авурдалай кьулухъ 
кIватI хьанвайбур Ахцегьрин тарихдин музей 
галайвал ахмиш жезва. Ина, писателдин 
110 йисан юбилейдиз талукь девлетлу вы-
ставка-экспозицияда, Къиясан уьмуьрдин 
ва яратмишунрин гурлу рехъ къалурзавай 
тамашуниз лайихлу пара шейэр ава: хсуси 

парталар, гъилин хатIаринни ктабрин стенд, 
шикилар… Музейдин директор, РД-дин 
культурадин лайихлу работник Агьмед Дагъ-
ларова абурукай гьевесдивди суьгьбетна. 

Сятдин цIикьвед. Райбиблиотекадин 
кIелдайбурун зал Къиясан яратмишунин 
юбилейдин мярекатдиз атанвайбурув сиве-
сивди ацIанва. Вирибурун вилик юбиляр-
дикай туькIуьрнавай махсус буклетар, чай, 
ширнияр, афарар ква. Сифте гаф рахуналди 
ва кIватI хьанвайбуруз Яран сувар мубара-
куналди, мярекат райондин культурадин 
Управленидин начальник Къистер Гъание-
вади ачухзава ва мярекат давамарун вичин 
куьмекчи Сулейман Сулеймановал тапшур-
мишзава. 

Писателдин уьмуьрдинни яратмишунрин 
рекьикай вичин итижлу суьгьбетдин арайра 
ада мярекатдин иштиракчийриз рахун па-
тал гафар гузва. Рахунрин арайра РДК-дин 
гьевескар артистри (Цуьквер Мамедовади, 
Рубаба Къурбановади, Фаргьад Гьашумова, 
Эмирсултан Бигеева, Гьажи Агъаева, Саид 
Эскерханова) чпин манийралдини кьуьлерал-
ди, гьакI Къ. Межидован «Урусатдин цуьк» 
тамашадай сегьне къалуруналди ва аялри 
шиирар кIелуналди мярекат мадни къешенг 
ва маналу ийизва. 

Райадминистрациядин кьилин замести-
тель Вадим Агъасиева вичин ва райондин 
кьил Осман Абдулкеримован патай милли 
литературадин мярекат ва Яран сувар му-
баракна, адан тешкилатчийризни ишти-

ракчийриз ва  писателдин патарай хтанвай 
багърийриз чухсагъул лагьана. «Ахцегьар 
бажарагълу ксаралди девлетлу я. Чпин 
юбилейрин мярекатар тухуналди чна, якъин, 
абурун чешнейралди жегьилар дуьз тербия-
ламишзава. Къияс Межидован «Зи гъвечIи 
дустариз», «Лувар квай дустар», «Дагъдин 
аялар», «КIвачерик лувар квай Алуш» ва маса 
ктабрай аквазвайвал, адаз тIебиат, аялар пара 
кIандай. И темаяр гьакьван рикI алаз ачухар-
навай маса писатель лезги литературада чаз 
чидач», - алава хъувуна В.Агъасиева.

Мярекатдал гьакI лезги писателрин 
Союздин председатель Максим Алимов, 
гьевескар шаирар тир Жамиля Гьажиева, 
Севинжи Муртазалиева, Асият Рагьимова, 
зегьметдин ветеранар - Нариман Гьажиев, 
Къардаш Мамалиев, Руслан Касаров, Сима-
ханум Гьажиева, Гьемдуллагь Бабаев, Агьмед 
Дагъларов, районда дишегьлийрин Советдин 
председатель Таира Муспагьова, писателдин 
тIвар алай хтул Къияс Межидов и цIарарин 
автор ва пара масабур рахана. Абуру халкь-
дин бажарагълу писатель ва мергьяматлу 
инсан рикIел хкуналди, адан уьмуьрдикай 
маналу суьгьбетарна. Эхирдай Къиясан хва, 
зегьметдин ветеран Марат Межидова вичин 
бубадин гьуьрметдай ва ам эбеди рикIера 
хуьнин лишан яз ихьтин шад ва гурлу мяре-
катдик кьил кутур ва ада иштиракай вирибу-
руз рикIин сидкьидай чухсагъул малумарна. 
Мярекат мугьманар къунагъламишуналди 
яргъалди давам хьана.

Дашдемир ШЕРИФАЛИЕВ

Писателвилин пеше дуьньяда лап куьгьне ва гьуьрмет авайбурукай сад я, инсанри 
чпин сифте кхьинар-яратмишунар къванерални рагарал атIана, чав агакьнава. Халис 
писателар чебни Аллагьдин патай илгьам-пай ганвай кьетIен бажарагъдин къанажагъ-
лубур жеда. Халкьдин векилар яз, абуру чпин девирдин вакъиаярни инсанрин тIвал-
квал алай месэлаяр веревирдна, сафунай хьиз, чпин бейнидай акъудна, гележегдин 
несилриз тазва. Тарихда несилрин рикIелни пачагьарни чиновникар ваъ, халкьдин 
шаирарни писателар аламукьда. Публицист, шаир, драматург, прозаик, обществен-
ный деятель агъсакъалрин рикIел аламайвал, яшайишда дамах гвачир, агъайни, хци 
акьулдин, къени къилихрин, ширин суьгьбетчи Къияс Межидовни гьахьтин ксарик 
акатзава. Дагъустандин милли культурадин ва литературадин вилик чIехи агалкьунрай 
ам, 1957-йисалай СССР-дин писателрин Союздин член, Дагъустандин халкьдин писа-
телвилин тIварцIиз (лезги литературада ихьтин дережа къачур ам сифте кас я), «Знак 
Почёта» ордендиз, са жерге медалриз, ДАССР-дин Верховный Советдин Президиумдин 
гьуьрметдин грамотадиз лайихлу хьана.  

«ПЕРИХАНУМ» КЪАЛУРНА
Сулейман СУЛЕЙМАНОВ,

райондин культурадин  
Управленидин  начальникдин
заместитель

Вад лагьай мартдиз Ахцегь-
рин культурадин КIвалин 
къвалав гвай Идрис Шам-

халован тIварунихъ галай халкьдин 
театрдин артистри агьалийриз 
«Периханум» тIвар алай тамаша 
къалурна. Къейдин, райондин куль-
турадин Управленидин начальник 
Къистер Гъаниевадин регьберви-
лик кваз са шумуд вацра гьазурай 
ам чи дишегьлийриз 8 мартдин 
суварин хъсан савкьват хьана.

И тамаша жемятди гзаф хушдиз 
кьабулна. «Периханум» пьесадин 
гьар са перде куьтягь хьайила, 
тамашачийри гурлу капар язавай.

Инал вичикай суьгьбет физвай 

тамашада вакъиаяр дегь заманайра 
лезгийрин са хуьре кьиле физва. 
Периханум тIвар алай са гуьзел 
руш къунши дишегьлини нуькер 
галаз вичин кIвале текдиз амукьза-
ва. Адан буба, диде ва стха, Мекке 
шегьердиз зияратдал рекье гьатна, 
чпин жегьил руш вад вацран къене 
кIвале тазва. И вахтунда къунши 
дишегьлидиз, пул деминал эциг-
на, Периханум са жегьил гададиз 
туькIуьриз кIан хьана. Амма ин-
санриз и крар чир хьана, и хабар 
Перихануман бубадив ва стхадив 
агакьарзава. Стхадивай эх тахьана, 
вичин бубадилай фад хуьруьз хтана, 
жегьил вах, бубадин буйругъ багьна 
кьуна, мичIи тамуз тухузва.

А тама, гъилевай гапурдив Пе-
риханумал залан хер авуна, стхади 
ам тарарин юкьва гадарзава. Амма, 
бахтунай хьиз, и тамуз Ирандин 
Пачагь Али-хан гъуьрчез къвезва. 
Тама къекъведай береда, адаз ивиди 

кьунвай жегьил руш акуна, адан 
гуьрчегвилел ашукь жезва…  

Гьевескар артистри чпин ролар 
устадвилелди тамамарна. Инал абу-
рун тIварар кьун кутугнава:

1. Пери Ханум – Зулфият 
Велиева (РД-дин культурадин 
лайихлу работник)

2. Али-хан – Расим Ибра-
гьимов 

3. Везир Агьмед – Эльбрус 
Алиев  

4. Гьажи Саяд – Севзихан 
Мирзеханов 

5. Эркиназ – Кагьраба  Илья-
сова 

6. Муса – Гьажи Агъаев 
7. Дилдар паша – Ренад  Гъа-

ниев 
8. Гьайбет – Исмаил Риза-

ханов  
9. Али-Чубан – Саид Эскер-

ханов  
10. Мина-Къари – Фатима 

Мегьамедова  
11. Таптух – Аким Абдура-

гьимов  
12. Тажир Мислим – Назир 

Чубанов 
13. Нуьквер – Мадрид  Бегеев 
14. Хандин аялар – Телли 

Гьажиева ва Бинетуллагь Агъаев 
Гьелбетда, чи халкьдин теат-

рдин артистар Ахцегьрин хуьруьн 
ва гьакI вири лезгийрин меденият 
арадал хкизвай ватанперес игитар 
я. Райондин регьберри, чи жемят-
ди абуруз гзаф сагърай лугьузва. 
Ахцегь райондин кьил Осман 
Магьмудович Абдулкеримова чи 
вилик Ахцегьрин халкьдин теат-
рдин кIвалах арадал хкунин везифа 
эцигнай. И кар алакьунал чун гзаф 
шад я. Инанмиш я хьи, гьар са лез-
гидин рикIиз чи халкьдин театрди 
лап дериндай таъсирзава. Къуй 
Идрис Шамхалован тIварунихъ 

галай халькьдин къадим театрдихъ 
гележегда мадни еке агалкьунар 
хьурай!

РЕДАКЦИЯДИН  ПАТАЙ 
Ахцегьрин Идрис Шамхалован 
тIварунихъ галай халкьдин теат-
рдал чан хтун, шаксуз, вичел дама-
хуниз лайихлу хъсан кар я, гаф авач.  
«Периханум» тамашадин игитрин 
роларни райондин гьевескар арти-
стри еке устадвилелди тамамарна, 
баркалла! И карди сегьнедин ре-
кьяй абурун гьеле ачух тахьанвай 
мумкинвилерин гьакъиндай ша-
гьидвалзава.

Дустуни авай кар чинал лугьу-
да, душманди кьулухъай. Са кар 
къейд тавуна жедач. Гьеле Идрис 
Шамхалован регьбервилик кваз 
100 йис идалай вилик, ханаринни 
беглерин девирда  (Ахцегьрин 

азад обществодин тарихда ханар-
беглер гьа макъамдани  хьайиди 
туш), сегьнеламишай халкьдин 
муздрамадин тема ва ана къа-
рагъарна гьялзавай месэлаяр чи 
гьакъикъатдин шартIарив ерли 
кьунвач. Гьар са кар, артухлама, 
театр къалурун хьтин зурба месэла, 
гьакI ваъ, са гьихьтин ятIани чIехи 
мурад-метлеб аваз авуна кIанзава.  
Интернетдинни  космосдин агал-
кьунрин чи девирда акьалтзавай 
несилар патал тербиядин гьихьтин 
метлеб ава и тамашадиз? Чи фи-
кирдалди, алай вахтунда жегьилар 
ватанпересвилин, инсанпересви-
лин, зегьметкешвилин руьгьдаллаз 
тербияламишун патал чи обще-
стводи девирдин истемишунрив 
кьур цIийи темаярни месэлаяр ис-
темишзава. Гележегда  Ахцегьрин 
халкьдин театрдин коллективди  
чи уьмуьрдин гьакъикъатдив кьур 
жанлу пьесаяр сегьнеламишдайдак 
умуд кутаз кIанзава.

Гайдар АБДУЛКЕРИМОВ,
заместитель начальника 

райотделения  ПФ РФ по РД

31 марта 2021 года – послед-
ний день приема заявлений на 
выплату на детей в размере 5000 
рублей. Пенсионный фонд Даге-
стана напоминает: в соответствии 
с Указом Президента РФ №797 от 
17.12.2020 г. «О единовременной 
выплате семьям, имеющим 
детей» родители, усынови-
тели, опекуны, попечители 
детей, рождённых в период 
с 18 декабря 2012 года по 31 
марта 2021 года, имеют право 
на единовременную выплату. 
Размер выплаты составляет 5 
000 рублей на каждого ребен-
ка. Большинство семей реги-
она уже получили денежную 
выплату в беззаявительном 
порядке в декабре 2020 года на 
основе принятых ранее решений о 
выплатах на детей (ежемесячной 
выплаты на детей до 3 лет или 
единовременной выплаты на де-
тей от 3 до 16 лет).

Выплата осуществляется 
гражданам Российской Федера-

ции, проживающим на терри-
тории Российской Федерации и 
являющимся родителями, усыно-
вителями, опекунами, попечите-
лями детей в возрасте до восьми 
лет, имеющими гражданство Рос-

сийской Федерации. Заявление 
можно направить в ПФР через 
портал государственных услуг 
или лично в любую удобную 
клиентскую службу ОПФР по РД. 
Опекунам (попечителям) ребенка 
для подачи заявления необходимо 

лично обратиться в клиентскую 
службу, поскольку им необходимо 
представить документы, под-
тверждающие полномочия.

Личное обращение в кли-
ентскую службу ОПФР по РД 

потребуется и в случае, если 
свидетельство о рождении 
ребенка выдано за предела-
ми Российской Федерации. 
Обращаем внимание на пра-
вильное заполнение заявле-
ния, всех его реквизитов с 
указанием корректного дей-
ствующего расчетного счёта, 
на который будут перечисле-
ны средства. До завершения 
приема документов осталось 
мало времени – заявления на 

единовременную выплату при-
нимаются не позднее 31 марта 
2021 года (включительно). По 
всем вопросам можно обращаться 
на «горячую линию» Отделения 
ПФР по Республике Дагестан – по 
номеру 88006000316.

РД-дин Кьилин везифаяр 
вахтуналди тамамарзавай Сер-
гей Меликова ва «Россетрин» 
генеральный директор Андрей 
Рюмина Махачкъалада рабочий 
гуьруьш кьиле тухвана. Абурун 
рахунрин асул тема Дагъустандин 
сетевой комплексди умудлудаказ 
кIвалахун ва ам вилик тухун таъ-
минарун тир. Инал къейд авур-
вал, 2021-йисуз республикадин 
сетевой комплекс вилик тухун 
ва ам цIийикIа туькIуьр хъувун 
патал 1 миллиард манатдилай 
артух такьатар инвестицияр яз 
рекье тун фикирдиз къачунва. 
Эхирдин мурад муьштерийрив 
электроэнергия умудлудаказ ага-
кьарун я. Месэладин важиблувал 
фикирда кьуналди, абур са жерге 
терефрай саналди кIвалахунин 
икьрар хьана. 

Месела, ремонтдин кIвалахар 
тамамарунин мураддалди ре-
спубликадин магистральный 
комплекс хъуьтIуьн девирдиз 
гьазурунин рекьяй цIийи хъувун-
вай программа гьазурзава. Фи-
кирзавайвал, 6-10 кВ-дин сетра 
«дар» чкаяр арадай акъудда, чпи 

виридалайни гзаф четинвилер 
арадал гъизвай объектар ремонтда 
ва абур къайдадиз хкида.

Гуьруьшдин сергьятра аваз 
гьакIни къейд авурвал, регион-
дин сетевой вири комплексди 
умудлудаказ кIвалахун лазим я. 
Муьштерияр ерилудаказ электро-
энергиядал таъминаруниз сетевой 
комплексда жавабдарвилин сад 
тир центр яратмишунин кардини 
хъсан таъсирда. «Россетар» вичи 
гъиле кьунвай объектра аварий-
ный гьалар арадай акъудун патал 
кIвалах активламишиз гьазур я.

Айишат КЪУРБАНОВА

Мукьвара чун райондин   
хуьруьн майишатдин 
управлениедин на-

чальникдин заместитель  Ханлар 
Рамазановахъ галаз гуьруьшмиш 
хьана ва адавай чи  майишатра 
чуьлдин кIвалахар гьикI кьиле 
физватIа хабар кьуна.  Ада къейд 
авурвал, чи майишатри 2021-йи-
сан бегьер патал зулун тумар 385 
гектарда цанва, абурукай 105 
гектар майданра мух ава. ЦIи  
къалин живер, кьежер хьуникди  
къацар хъсандиз экъечIнава. Бязи 
майишатра абурук минеральный 

миянардай шейэрни (аммиачный 
селитра)  кутунва.

Хейлин чкайра гьеле 15-март-
далди 65 гектарда гатфарин ту-
марни цанва. Малум тирвал, 
гатфарин чуьлдин кIвалахар баш-
ламишайла дугунардай ядни 
чарасуз я. Гьавиляй чун исятда 
Ахты-Какинский ва райцентрдин 
Гуьней патан  къаналар михьунин 
кIвалахривни эгечIнава. Чпиз 
гьахълудаказ  мублагьвилин  да-
марар лугьузвай цин чешмеяр 
дугунрин сезондин вилик  къайда-
диз хкуни  чи багъларин ва сала-
рин бегьерлувал хкажуниз хъсан 
таъсирдайдал шак алач. 

ИСКУССТВО

ПРИЕМ ДОКУМЕНТОВ ОСУЩЕСТВЛЯЕТСЯ 
ДО 31 МАРТА 2021 ГОДА

ГУЬРУЬШМИШ ХЬАНА

ХУЬРУЬН МАЙИШАТ

ГАТФАРИН КIВАЛАХРИВ 
ЭГЕЧIНАВА

Жириникай (резиндикай) 
авунвай шейэр акъажни 

жеда, сифтегьан гьалдизни хкве-
да. Месела, резиндин шарда ял 
турла, адакай чIехи туп хьтинди 
жеда. Яни ам акъаж жезва. Сив 
ахъайнамазни, ам, гъуьргъуь 
хьана, вичин эвелан гьалдиз 
хквезва. Резин квай гуьлуьтарни, 
перемарни, шалварарни, маса 
затIарни, квез кIанивал акъажиз, 
яргъи ва куьруь, фирягь ва гуьтIуь 
ийиз жезва.

И кар жир (резин) арадал 
гъизвай   материалрилай аслу я. 

ТIебиатда ахьтин затIар ава хьи, са 
шартIара абур, нек хьиз, жими я, 
маса шартIара а нек кIеви хьана, 
жир хьтинди жезва. Месела, чна 
чи гуьнейра экъечIдай лацу цаца-
рин — къалгъанрин некIедикай 
кендирагъар ийида. Кендирагъ, 
чIун галаз, яргъини жеда, кIватI 
хъувурла — са гъвечIи гъвелез 
элкъведа.

Резин (жир) гьазурдайлани, 
жуьреба-жуьре набататрин миже 
(нек) ишлемишзава. Мижедин 
хесет резиндини кьазва.

ВУЧИЗ ЖИР АКЪАЖ ЖЕДА?
КВЕЗ ЧИДАНИ? 



3 чин. ЦIИЙИ ДУЬНЬЯ

ТЕРБИЯДИН МЕСЭЛАЙРАЙ

ИНФОРМАЦИЯ

 С НАЧАЛА 2021 ГОДА 
В ДАГЕСТАН ВВЕЗЕНО 
БОЛЕЕ 26,9 ТЫСЯЧ 
ТОНН ОВОЩЕЙ И

ФРУКТОВ 

Аялрин патахъай жу-
ван хивез жавабдар-
вал къачунихъай кичIе 

жемир. Чун диде-буба яз амай 
кьван ва чи аялар чалай аслу тир 
кьван вахтунда анжах чна и ва я 
маса важиблу рекьяй кар кьетI 
ийидай хкягъун кьилиз акъудзава. 
Гьи школа хкяда? Планшетдихъ 
гьикьван вахт кечирмишда? Ня-
нихъ сятдин шумуддалди сейрда? 
Гьелбетда, аялрихъ галаз меслят 
авун ва абурун фикир гьисаба 
кьун лазим я. Амма аял и месэлай-
ра вич-вичин ихтиярда тун герек 
къвезвай кар туш. Диде-бубайри 
чпи кьабулзавай къараррин па-
тахъай жавабдарвал чпин хивез 
къачуз вердишарна кIанда. И 
кар аял квехъ галаз рази тушир 
вахтунизни талукь я, гьатта куьн 
гъалатI хьайи дуьшуьшдизни. 
Им аялди жува-жуваз къимет 
гунин бине я. ИкI аялди дуьнья 
умудлуди тирди кьатIузва, вучиз 
лагьайтIа диде-бубадиз вуч авун 
лазим ятIа чида. 

Аялдиз гъалатI жез ва адаз 
къимет гуз чирун важиблу я. Вири 
крар сифте ийизвай адахъ тежри-
ба авач. Аялди ам гъалатIрай ва 
гъвечIи гъалибвилерай къачузва. 
Кьадарсуз гзаф къаюмвал авуни 
ва идаз акси яз, чIехибур аялдив 
къайгъусуздаказ эгечIуни адаз 
вичин къуватрихъ инанмиш жез 
манийвалзава. Эгер чаз аял вич-
вичихъ инанмишди тирди ва мум-
кин тир гъалатIрихъай кичIеди ту-
ширди яз чIехи хьана кIанзаватIа, 
тапшурмишай кар кьилиз акъудиз 
тахьай дуьшуьшдани жавандин 
тереф хвена кIанда. Адаз мукьвал-
мукьвал лагь: «Вуна къуватар ах-
тармишуналди хъсан кар ийизва. 
Вун викIегьди ва къуватлуди я! 
Ша, мад сеферда и кар ийиз ча-
лишмиш жен». Куьне тереф хуьн 
лагьайтIа, гзаф къиметлу кар я. 
Бязи дуьшуьшра куьне кьве йис 
хьанвай аялдин гъилер жуванбура 
кьун бес я. Вад йис хьанвай аял-
диз куьне куьмек гун теклифун, 
ирид йис хьанвай аял адавай 
гьи тапшуругъ кьилиз акъудиз 
хьаначтIа гъавурда тун, цIикьвед 
йисан яшда авайдан патав хьун 
ва ада эвер гайила аялдин тереф 
хуьн лазим я. 

Жуван аялрин тереф эхир-
дал кьван хуьн рикIелай ракъур 
тавуна кIанда. Гьатта ада вич 
чIурукIа тухузвайлани жуван аял-
дин тереф хуьз чалишмиш хьухь. 
Куьне аялар гьихьтинбур ятIа, 
абур гьакI кьабул ая. Чахъ хьиз, 
абурухъни гьар жуьре гьиссер 
ава. Абурухъни ажугълу, бейкеф, 
гьахъсуз жедай ерияр ава. Куьн 

чIехибурун сенгердал амукьа ва 
аялар ваъ, абурун диде-бубаяр 
рафтарвилерин патахъай жавабда-
рар тирди рикIел хуьх. Вуч арадал 
атайтIани, квехъ адетдин алакъаяр 
амайдан гьакъиндай аялар гъавур-
да тур ва нянихъ, ахварин вилик, 
гьамиша хьиз, абуруз рикI алай 
мах кIела. 

Куьне квез дуьздаказ аялдин 
тарифариз чира. Тариф авун 
аялди вичи-вичиз гузвай къимет 
хкажунин виридалайни хъсан 
жуьре я. Кьилинди, бязи къай-
дайрал амал авуна и кар дуьздаказ 
кьилиз акъудун я. Гьа икI, аялдин 
тарифар абурун алахъунрай ва 
кIвалахдин нетижайрай ая. И 
вахтунда адан кьадарсуз гзаф 
тариф ийимир, аял масадбуру-
лай хъсан я лугьумир. Ам анжах 
вич-вичив гекъига. Куь тариф 
маналуди хьун важиблу я. Аялдин 

кIвалахда квез виридалайни гзаф 
вуч бегенмиш хьанатIа, гьадакай 
гегьеншдиз суьгьбет ая. Вири-
далайни хъсан крар жагъуриз 
чалишмиш хьухь. Гьатта акьван 
хъсанди тушир кIвалахдайни 
са вуч ятIани хъсанди жагъуриз 
жеда. Вахтунилай вахтуналди 
«агалкьунрин ревизия» тешкил 
ая. Аялдихъ галаз адавай кьилиз 
акъудиз хьайи ва тахьай крарикай 
суьгьбет ая, агалкьунрал шадвал 
ая, адан фикирриз яб це.

Гьатта абуру тапарарзавай-
лани, аялрихъ инанмиш хьухь. 
Сада-садаз ихтибар авун диде-
бубайрин ва аялрин арада мягь-
кем ва мукьвавилин алакъайрин 
кьетIенвал я. Аялрин тапаррикай 
гзаф дуьшуьшра и кардин рекье 
манийвал жезва. Диде-бубайри 
чпин аялри гзаф тапарар ийизва 
лугьуз рикIик кьазва. Бязибуру 
аялривай анжах гьакъикъатда 
хьайи крар лугьун истемишзава. 

Гьа са вахтунда гзаф психологри 
ва муаллимри гьисабзавайвал, 
аялди чIехибуру чеб жазаламиш 
ийиз кичIевиляй тапарарзава. 
Куьн аялдиз ахьтин шартIар ярат-
мишиз чалишмиш хьухь, герек 
ада вич азаддаказ гьисс ийин. Ам 
жазаламишни ийимир ва идаз 
акси яз, аялдиз жезмай кьван 
гзаф ихтибар авунин алахъунар 
ая, куьне адаз гьакIдани къимет 
гузвайди къалура. 

ЧIехибуру неинки чпин аял-
риз, гьакI абурун агалкьунризни 
итиж авун лазим я. Чеб чпихъ 
инанмишбур яз чIехи хьун патал 
аялри чеб диде-бубайриз итижлу 
тирди гьисс авуна кIанда. Аялдиз 
неинки чпин къиметар ва абуру 
школада тухузвай тегьер, спорт-
дин секцияда агалкьунар, гьакI 
хсуси рикIик кьунар, машгъула-
тар, дустарихъ галаз рафтарвилер 
ва масабур важиблу ва итижлу 
я. Вири ибурун чкадал чна гзаф 
дуьшуьшра анжах аялдин сагъ-
ламвилиз, кIелунра къиметриз, 
тухвилин гьиссдиз, михьи ва чими 
парталриз итиж ийизва. Бес чаз 
вучиз аялдин машгъулатар итиж-
лу туш? Аквадай гьаларай, чаз 
абур акьван важиблубур яз акваз-
вач. Амма эгер чаз чи аялдин ха-
лис дуст жез, вичин уьмуьр итиж-

луди тирди къалуриз кIанзаватIа, 
чна аялдихъ галаз чими ва рикIин 
сидкьидай рафтарвал авун патал 
къуватар ва гуьгьуьл жагъурда. 

Критика тербия гунин кьилин 
алатдиз элкъуьриз чалишмиш 
жемир. Гьелбетда, тербия гудай-
ла критика эсиллагь квачиз крар 
туькIуьдач. Им аялдиз вуч авун 
ва вуч тавун лазим ятIа дуьздаказ 
чирунин къайдайрикай сад я эхир. 
Амма месэла адакай ибарат я хьи, 
гзаф диде-бубаяр патал ам тербия 
гунин рикI алай алатдиз элкъвез-
ва. Гьамишан критикади, гекъи-
гунри ва виниз тир истемишунри 
кардин патахъай аялрин гьар 
гьихьтин хьайитIани итиж лап 
фад тергзава ва абурухъ гъалатI 
хьунин кичI арадал гъизва. Вири 
ибур адетдин инсанвилин тереф 
хуьнал, тариф авунал ва гьевес-
ламишунал эвез авуртIа хъсан 
я. Эгер аялдин тариф ийизватIа, 
адаз мад ва мад сеферда и гафа-

рин ван къвез хуш жеда эхир. И 
вахтунда ада тапшурмишнавай 
карни хъсандиз тамамарзава. 
ИкI, эгер бицIек хатадай галкIана 
кьарадиз аватнатIа, адаз лугьуз 
жеда: «Дегь, палчухдиз аватун 
вуч хуш текъведай кар тушни, 
ятIани зарар авач. Ибур ара-бир 
жедай крар я, къведай сеферда 
вун мукъаят хьухь ва вири хъсан 
жеда». Идалай кьулухъ сифте 
вахтунда гьар къулай дуьшуьшда 
хъуьтуьлдиз бицIекдиз кIвачерин 
кIаник килигиз рикIел хкваш. 

Аялдиз жувалай чешне къалу-
риз рикIелай ракъурмир. Жуваз ва 
маса инсанриз ийизвай рафтарвал 
тербия гунин гужлу такьат я. Аял-
ди сифтени сифте диде-бубадилай 
чешне къачузва эхир. Гьавиляй 
аялдиз тербия гузвай вахтунда 
жуван винелни кIвалахун важи-
блу я. Гьар са къулай дуьшуьшда 
куьнени гъалатIар ахъайзавайди 
къалура. Аялар патал им гзаф 
хийирлу тежриба я. Чпин чин хуь-
налди четин гьаларай экъечIзавай 
диде-бубаяр акунихъ аял патал 
иллаки еке метлеб ава. Бейкефар 
авурла, аялдивай багъишламишун 
тIалабиз рикIелай ракъурмир. 

Аял инсандиз винел патан 
акунрай къимет гана виже текъве-
дайдан гъавурда тур. Маса инсан-
рин адресдиз критика авуникай 
кьил къакъудур. Им квехъ аял 
галай вахтунда иллаки важиблу 
я. Куьне рекламайрин плакатри, 
журналри ва соцсетри инсанар 
гьа авайвал къалур тийизвайди 
аялриз чира. Гзаф дуьшуьшра 
анра чапзавай «дуьз» къаматрин 
мурад чи дикъет чпел желбун, са 
вуч ятIани маса къачудай гуьгьуьл 
арадал гъун, вири крар анжах 
хъсанбур яз къалурун я. Куьне 
аялдиз вири крарихъ инанмиш та-
хьана жуван фикир арадал гъунин 
карда куьмек це. Куьн инанмиш 
хьухь, уьмуьрда адаз и кар гзаф 
герек къведа. 

Аялдиз вичин фикирар лу-
гьудай мумкинвал це. Гзаф дуь-
шуьшра чна, чIехибуру, аялдин 
фикир са акьван кваз кьазвач, 
вучиз лагьайтIа, ам важиблуди 
туширди яз гьисабзава. Кьилдин 
вахтара чна аялдиз вичин фикир 
лугьун гьатта къадагъа ийизва. 
Амма ихьтин къайдадалди вич-
вичихъ инанмиш аял тербияла-
мишиз жедач. Гьавиляй жуван 
фикир хьунин ва ам лугьунин 
карда аялдин алахъунар гьевесла-
миша. Мукьвал-мукьвал гададиз 
ва я рушаз вуч кIанзаватIа хабар 
яхъ. Абуруз герек шей масадалай 
аслу тушиз хкядай мумкинвал 
ва чпин фикирар уьмуьрдиз ке-
чирмишунин карда куьмекар це. 
Месела, пакамахъ абуруз вуч 
нез кIанзаватIа, аялрин бахчадиз 
гьихьтин парталар алаз фидай 
гуьгьуьл аватIа, жув хайи югъ 
гьикI къейд ийидатIа чириз ча-
лишмиш хьухь. Вири ибуру аял-
диз вичин къуватрихъ инанмиш 
жедай ва гележегда вич-вичихъ 
инанмиш инсан яз чIехи жедай 
мумкинвал гуда…

АЯЛДИ ДИДЕ-БУБАДИЗ МУС ИХТИБАРДА?
М.НАРИМАНОВ, журналист-педагог, РД-дин культурадин
 лайихлу работник

Япониядин алимри гьисабзавайвал, чпиз агъуз тир къимет 
гузвай инсанриз сагълам алакъаяр ва карьера туькIуьриз четин 
ва абурухъ гзаф дуьшуьшра неврозарни жеда. Гьа са вахтунда 
вири ибур гъвечIи аялрихъ арадал къвезва. Имни диде-буба аял-
див эгечIзавай тегьердилай кар кьетI ийидай дережада аслу я. 
Аялриз гъалатIрихъай, туьнбуьгьрихъай кичIе тежез гьикI куьмек 
гуда? Чун агъадихъ галай макъалада и ва маса месэлаяр ачухариз 
чалишмиш жеда. 

ГКУ РД ЦЗН в МО "Ахтын-
ский район" доводит до сведе-
ния безработных и незанятых 
граждан района то, что име-
ются в наличии вакантные рабочие места за 
пределами РД. Желающим переехать с целью 
трудоустройства предоставляется жилье.

Вакансии в Приморском крае: инженер-
энергетик, пекарь, первый заместитель руко-
водителя, каменщик, арматурщик, переводчик, 
сортировщик, слесарь-ремонтник, повар, 
контролеры, штукатур, учитель, сторож, врачи 
и т.д. Зарплата от 23500 до 80000 р.

Вакансии в Костромской области: агро-
номы, водители, врачи, бухгалтеры, дояр, 
инженеры, механики, обойщики мебели, 

операторы машинного доения, преподаватели, 
трактористы. Зарплата от 12130 до 52000 р.

Вакансии в г.Большой камень ООО «ССС» 
Звезда: инженер, механик, кладовщик, мастер, 
инженер по метрологии, бухгалтер, строитель 
кораблей, маляр, ведущий специалист и т.д. 
Зарплата от 23000 до 140000 р. 

Вакансии в Пензенской области: врачи, 
дояр, трактористы, чабан, лаборант и т.д. 
Зарплата от 14700 до 46524 р.

Вакансии в Сахалинской области: препо-
даватели, слесарь по ремонту автомобилей, 

фармацевт, механик, машинист-
автогрейдера, переводчик. Зар-
плата от 27090 до 104172 р.

Вакансии в Республике Ма-
рий Эл: продавцы, агрономы, зоотехник, 
механик, учитель, тракторист, юрисконсульт, 
врачи, водители, бетонщики, фельдшеры, 
дояр. Зарплата от 12792 до 61000 р. 

Вакансии в Березниковском районе: 
ветеринарный врач, бухгалтер,   инженеры, 
инспектор-кассир, мастер цеха, техник, врач. 
Зарплата от 12792 до 60000р.

По всем возникающим вопросам об-
ращаться в ГКУ РД ЦЗН в МО "Ахтынский 
район". Наш адрес: с.Ахты, ул. А.Байрамова 
4, тел: 55-65-17.

РЕКЪЕМАР АГЪЗУР 
МАНАТРАЛДИ
 КЪАЛУРНАВА

2020-йисан 28-декабрдиз «Че-
перин хуьр» СП-дин депутатрин 
Собранидин заседание кьиле фена. 
Анал агъадихъ галай месэлайриз 
килигна.

1. 2021-йис патал «Чеперин 
хуьр» СП-дин бюджетдин гьакъ-
индай.

2. 2020-йисан бюджет тама-
марунин гьакъиндай гьахъ-гьисаб.

Заседанидал 2021-йис патал 
«Чеперин хуьр» СП-дин бюджет 
кьабулна. 

Бюджетдик кутунвай до-
ходар:

2021-йисан бюджетдин до-
ходар – 1683,4 агъзур манатдикай 
ибарат я

чилин налог – 32,4
физический ксарин эменнидал 

вегьизвай налог – 22,8
физический ксарин доходрал 

вегьизвай налог – 18,0
сад тир хуьруьн майишатдин 

налог – 11,2
налогринбур тушир къазан-

жияр – 23,0
хуьрер хуьнин фонд – 15159,9
Харжияр: 
идара авунин аппарат – 

128790,14
культура – 370,5
физкультура ва спорт – 5,0
ЖКХ – 20,0
Заседанидал 2020-йис патал 

бюджет тамамарунин гьакъин-
дай гьахъ-гьисабдиз яб гана ва 
ам тестикьарна.

Бюджетдик кутур доходар: 
чилин налог – 50,2; атана – 

56,7
физический ксарин эменнидал 

вегьизвай налог – 26,3; атана – 27,2
физический ксарин доходрал 

вегьизвай налог – 14,6; атана – 18,7
сад тир хуьруьн майишатдин 

налог – 11,2; атана – 8,6
хуьрер хуьнин фонд – 147,5; 

атана – 147,5
Доходар вири саналди – 

1795,2; атана – 1784,3
Харжияр вири саналди:
гьа жергедай яз:
культура – 364,6
чкадин самоуправлениедин 

органар – 1438,9
ЖКХ – 80,0
физкультура ва спорт – 0

«Чеперин  хуьр» СП-дин 
депутатрин Собраниедин

    председатель  А.И.УРУЖЕВ

Марина МУРСАЛОВА,
начальник отдела каран-

тинного  фитосанитарного 
контроля на госгранице РФ 
Управления Россельхознадзора 
по РД,  заслуженный работник 
сельского хозяйства

Управлением Россель-
хознадзора по Респу-
блике Дагестан с 01 

января по 17 января 2021 года 
проконтролирован ввоз 26975,4 т 
свежих овощей и фруктов. В зону 
ответственности управления по 
месту доставки на СВХ «Виадук» 
и железнодорожной станции Дер-
бент поступило 12585,2 т овощей 
(томатов, перцев, огурцов, бакла-
жанов, зелени и т.д.) и 14390,2 т 
фруктов (яблоки, хурмы, киви, 
апельсины, мандарины, гранаты 
садовые и т. д.).

Вся подкарантинная про-
дукция допущена инспекторами 
Управления Россельхознадзора  
по Республике Дагестан к ввозу 
после проведения карантинного 
фитосанитарного контроля. Так 
с начала года не допущено к 
ввозу 1 партия  орехов фисташек 
в количестве 55,0 тонн, прибыв-
ших  в вагоне из Исламской Ре-
спублики Иран. Основанием для 
задержания стало  заключение  
Дагестанского филиала ФГБУ 
"ВНИИКР", который подтвердил 
факт выявления карантинного  
вредного объекта  - повилики. 

ПРИГЛАШАЮТСЯ НА РАБОТУ

ЯРАН СУВАР – АХЦЕГЬА

АГАЛКЬУРАЙ МУРАДРИХЪ!

Дашдемир ШЕРИФАЛИЕВ

Югъни йиф сад жезвай 
21-22-мартдин йикъ-
ара къейдзавай Яран 

сувар чи халкьдин тарихдин лап 
деринрай атанвай шад ва мана-
луди я. Ада тIебиатдал чан атун, 
гатфарин чуьлдин кIвалахар баш-
ламишун, куьгьне ва пис крарални 
гьерекатрал цIийи ва хъсанбур 
гъалиб хьун лишанламишзава. 

Адет яз, Ахцегьа и сувар бу-
байрин баркаллу адетралди ва 
далдам-зуьрне галаз гурлудаказ 
къейдзава. И сефердани гьакI 
хьана. 22-мартдин сятдин 11 даз 

райондин культурадин управле-
нидин гьевескар артистрин чIехи 
десте, халкьдин милли парталар 
алаз ва кьиле Яран ханум аваз (и 
ролда ахцегьви гуьзел Наргиля 
Агъаризаева къугъвана) Вален-
тин Эмирован тIварунихъ галай 
багъдиз - суварин кьилин митинг, 
шадвилер, концерт тешкилзавай 
чкадиз - атана. Ина виликамаз 
хъсан гьазурвилер акуна, пара 
гьайбатлудаказ кьилин сегьне, 
тамашачийриз ацукьдай чкаяр 
туькIуьрнава, суварин лишан яла-
вар авунва. Аялри абурулай хкада-
риз, шадвалзава. Милли парталар 
алаз сегьнедал экъечIай гьевескар 
артистрин десте жемятди гурлу 
капар ягъуналди къаршиламишна.  

 - Гьуьрметлубур, тIебиатдал 
чан гъизвай, бул бегьердин бине 
кутазвай, инсанрин гуьгьулар ша-
дарзавай, кIвалера мублагьвални 
къенивал артухарзавай гатфарин 
гуьзел сувар квез мубаракрай! Квез 
чандин сагъвал гурай, кIвалера 
гьуьрмет, берекат артух хьурай! 
Дуьнья ислягь хьурай! - лугьузва 
гуьзел Яран ханумди ва майдан 
сегьнедин устадрин ихтиярда 
твазва. Абуру таъсирлу тамаша-
дин тегьерда чи халкьдин къадим, 

баркаллу адетриз ва медениятдиз 
талукь экспозиция къалурзава. 

Суварин программа райондин 
культурадин управленидин на-
чальникдин заместитель Сулейман 
Сулейманова давамарзава ва рахун 
патал сифте гаф райадминистраци-
ядин кьилин заместитель Вадим 
Агъасиеваз гузва. Ада вичин, 
райондин кьил Осман Абдулке-
римован ва райсобранидин пред-
седатель Абдулкерим Палчаеван 
патай жемятдиз Яран сувар рикIин 
сидкьидай мубаракзава. Гатфар 
вичин къуватда гьатнавайди ма-
лумарзава. Гьар са кас гатфарин 
чуьлдин кIвалахрив вичин кIвал, 

куьче-гьаят, багъ-бустан михьуни-
лай, цин хулар-къаналар къайдадиз 
хкунилай эгечIун лазим тирди 
меслятзава. 

-ЦIинин йис чун патал му-
благьди ва берекатлуди я, вучиз 
лагьайтIа ДАССР-дин 100 йис я, 
накь вини дережадин тешкиллувал 
аваз Дагъустандин халкьдин писа-
тель Къияс Межидован 110 йисан 
юбилей, къе Яран сувар къейдзава. 
ЦIи чна Ахцегьа аялрин бахча, 
спортдин ва медицинадин зурба 
спорткомплексар кардик кутазва, 
Самур вацIун къерехар мягькемар-
зава, Луткуна спортдин майдан, са 
шумуд хуьре цIийи ФАП-ар ишле-
мишиз вахгузва, типовой школа 
эцигиз башламишзава. Фикирдик 

халкьдин яшайиш вилик тухудай 
мадни еке крар ква. Ибур вири 
чи арада садвал, гьуьрмет, гьар са 
касди вичин чкадал намуслудаказ 
кIвалахунин нетижаяр я, - алава 
хъувуна ада.

Райондин УСХ-дин начальник 
Арген Гьажиева зегьметчийри шаз 
хуьруьн майишатдин хиле къа-
занмишай агалкьунрикай гьахъ-
гьисабдин гегьенш доклад авуна 
(ам чна газетдин маса нумрада 
кьилди чапда). 

Трибунадихъ Яран суварин 
тебрикрин хуш келимаяр гваз 
зегьметдин ветеран Къеземет 
Мурсалов, цуругъви карчи, шаз 2 
миллионни 400 агъзур манат грант 
къачур Омар Керимов, Ухулрин 
хуьруьн векил Алияр Жалилов 
ва маса юлдашар рахана. Кьилди 
къачуртIа, ингье, ухулвиди вуч 
лагьанатIа: «Бязибуру Ухулар 
гадарнавай хуьрерин жергедик 
кухтунва, гьелбетда, икI туш. Алай 
вахтунда хуьре малдарвилелни 
хипехъанвилел машгъул са шумуд 
хизан-майишат ава. Чна чи къува-
тралди хуьруьз саки рехъни акъуд-

нава, яшайишдин кIвалер, ятахар 
туькIуьр хъийизва. Четинвилерни 
авачиз туш. Месела, раг квай чка-
дай 200 метрдин рехъ бегьемар 
хъувунин, хуьр электрифицирова-
тунин, хипехъанвал артмишунин 
ва яргъал техвена школа, ФАП ара-
дал хкунин месэлайра райондин 
руководстводин куьмек чарасуз 
я. Разивилелди къейдин, гьахьтин 
куьмекни хиве кьунва. 

Суварин концертдин чIехи про-
граммада  чкадин манидаррилай 
алава, Дагъустандин халкьдин 
артистка Хадижат Ибрагьимовади, 
Дагъустандин лайихлу артистка 
Диляра Надыровади, Даггосфи-
лармониядин солистка Лилия Сул-
тановади, «Восток» ансамблдин 
манидар Бренбег Гьуьсейханова, 
Дагфилармонияда концертный 
студиядин директор, манидар 
София Разуевади иштиракна. 
«Ахцегь район» МР-дин кьилин 
патай абуруз Гьуьрметдин грамо-
таяр, цуьквер ва рикIел аламукьдай 
савкьатар гана.  

Мярекатдал Яран сувариз та-
лукь яз тухвай конкурсрин нети-
жаярни кьуна ва гъалиб хьайибур 
(виридалайни хъсан ЛПХ-дай Ма-
лик Агъаевни Индира Мамедова, 
виридалайни михьи ва селигъалу 
гьаятдай Заманова Алмаханум) 
Ахцегь райадминистрациядин кьи-
лин къул-муьгьуьр алаз Гьуьрмет-
дин грамотайризни пишкешриз 
лайихлу авуна.  

Рахунринни мани-макьамрин 
вахтунда жемятдиз Яран суварин 
адетдин тIуьн-хъунар: гитI, тIач, 
калар, сав, хъчарин афарар, алуга-
яр, ругуна яру ранг янавай какаяр, 
ширинлухар теклифзавай. 

  Яран сувар Ахцегьа гьар са 
мягьледа яран цIаяр-ялавар аву-
налди ва гьар са кIвале берекатлу 
суфраяр къурмишуналди яргъалди 
давам хьана.  Суварин шад мяре-
катар чкадин администрацийрин 
гуьзчивилик кваз райондин амай 
хуьрерани тешкилна.  

И мукьва, культурадин работ-
никрин пешекарвилин суварин 
вилик, райондин «ЦIийи дуьнья» 
газетдин умудлу дестекрикай 
сад, милли культура хуьзвай ва 
вилик тухузвай пешекар, Рагьи-
мат Гьажиевадин тIварунихъ 
галай музшколадин директор, 
РД-дин культурадин лайихлу ра-
ботник, республикадин культура-
дин Министерстводин ва Ахцегь 
муниципалитетдин Гьуьрметдин 
грамотайрин сагьиб, туькIвей 
хизандин кьил  Абдулкерим Ра-
гьимова вичин 60 йисан юбилей 
къейдна. Мубаракрай!

Гьуьрметлу Абдулкерим Азизагъаевич, чна ваз и чIехи дережа – 60 
йисан юбилей рикIин сидкьидай мубаракзава! Къуй вахъ чандин мягь-
кем сагъвал, хизанда гьуьрмет-берекат ва районэгьлийриз культурадин 
рекьяй къуллугъунин карда мадни еке агалкьунар хьурай!  

Гьуьрметдивди райондин «ЦIийи дуьнья» газетдин 
редакциядин коллектив.

Дагъни тепе ачухиз,
Чими йикъар артухиз.
НуькIверив багъ ацIуриз,
Атана чаз Яран сувар.

Гьар кIвалин вилик цIаяр,
Аялри ийиз хкадар.
Югъни йиф къе барабар,
Атана чаз Яран сувар.

Къацу ранг яна багълариз,
Мал-къара физ дагълариз.
ТIебиат уяхариз,
Атана чаз Яран сувар.

Гьар са кIвале аваз хьар,
Суфрадалла хъчар афар.
Куьлуьз-куьлуьз къваз марфар,
Атана чаз Яран сувар.

КIватI хьанва дустар жуван,
Тебрикиз сувар Яран.
Къени хьурай дагъ-аран,
Атана чаз Яран сувар.

Ша, илифа, лезгияр!
Яран ачух суфрадихъ.
Къумбар хьана кефияр,
Агалкьурай мурадрихъ!

САДАКЬА ВУЧ Я?
И мукьва Калука Гьажи Са-

лягь бубадал кьил чIугваз фейила, 
«Ибур зи, хва, араб чIалал кхьенвай 
гъилин хатIарин камаллу куьгьне 
ктабрай къачунвай насигьатар я» 
лагьана, эзберна чав вугана. Ингье 
абур чна кIелчийрин фикирдизни 
гъизва. 

Абу Хурайридивай (Аллагь 
вичелай рази хьурай) чав ихьтин 
риваят агакьнава. Чи пайгъамбарди 
(с.а.с.) лагьана, эгер гьар юкъуз рагъ 
гекъечIайла садакьа гуз хьайитIа, 
адан дережа хкаж жеда. Эгер кьве 
касдин гьуьжет-суд гьакьуналди 
дуьз атIуз хьайитIа, гьамни садакьа 
я. Са кас гьайвандал акьалдарун ва 
я пар тухунни садакьа я, гьар хуш 
келимани садакьа я. МискIиндиз 
къачузвай гьар са къадамни садакьа 
я. Рекьелай инсанриз манийвалза-
вай са къван, шей алудун, гьамни 
садакьа я. 

РАМАЗАН – ГУНАГЬАР 
КУЗВАЙ ВАРЗ

Гьазрат Анаса, играми чи Ра-
сулуллагьдивай (с.а.с.) жузуна: 
«Вучиз сив хуьдай вацраз Рамазан 
лугьузва?». Расулуллагьа (с.а.с.) 
лагьана: «Вучиз лагьайтIа, Аллагь-
Таалади а касдин гунагьар гьа вацра 
кузва. Аллагь-Таалади Рамазан 
вири уметдиз къанва. Гьа вацраз 
гьуьрмет авурбур хийирлу умет 
я. Ибрагьим пайгъамбардиз (а.с.) 
ктаб Рамазандин пудаз назил хьана, 
яни атана. «Таврат» Муса пайгъ-
амбардиз (а.с.) ругуд лагьай йифиз 
атана. «Инжил» Иса пайгъамбардиз 
(а.с.) 18-йифиз атана ва «Къуръан» 
Мугьаммад пайгъамбардиз (с.а.с.) 

Рамазандин 24-йифиз атана.
АМАЛ АЯ

- Вуж инанмиш кас ятIа, хуьх 
жуван хизан цIувай.

- Расулуллагьди (с.а.с.) лагьа-
на: «Аялриз капI 7 йисалай ийиз 
чир ая».

- 10 йис хьайила кьилди къат-
кур ая.

- Къунши ви ирсдар хьиз гьи-
саб ая.

- Як ргадайла къуншид пайни 
кутур.

- Ам инанмиш кас туш, – кьин-
на Аллагьдал Расулди (с.а.с.), – ни 
къунши инжикли ийизватIа.

- Вуж вичин къуншидал ажугъ-
лу ятIа, ам женнетдиз къведач.

- Вуж Аллагьдихъ инанмиш 
ятIа, вичин къуншидиз писвал 
тавурай.

- Вуж Аллагьдихъ инанмиш 
ятIа, мугьман хушдиз кьабулрай.

- Азрет Айишади лагьана: Ра-
сулуллагь (с.а.с.) захъ кьве къунши 
ава, за низ артух хъсанвал ийида? – 
Нин рак вахъ элкъвенватIа, гьадаз, 
– жаваб гана Расулуллагьди (с.а.с.).

- Вичин дустунихъни къунши-
дихъ галаз гьуьрметлуди, вирида-
лайни хъсан инсан я.

- Куьне шукур ая Аллагьдиз, 
гьуьрмет ая диде-бубадиз, мукь-
вабуруз, етимриз, муьгьтежбуруз, 
къуншидиз, рекьин юлдашдиз.

- Квез кичIе хьухь куь мукьва-
вилин араяр квахьиз.

- Диде-бубади эвер гайила, 
хъуьтуьлдаказ «гьай» лагь. «Уф» 
лугьумир, гьараймир. Зун гъвечIи 
тирла абуру хвена чIехи авуна.   

МУБАРАКРАЙ!

Къазалийрин ГЬАСАН
Хуьруьгрин хуьр

ГЬАЖИ САЛЯГЬ 
БУБАДИ ЛАГЬАНА


